
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তৃতীয় পরিচ্ছেদ।
৮৩


আপনাদিগের অধিবাস স্থাপনে আমার কিছুমাত্র আপত্তি নাই কিন্তু মাণ্টাটিসির (Ma-Ntatisi) পুত্র সিকনিলা (Sikonyela) আমাদিগের যে ৭০০ শত পশু সম্প্রতি অপহরণ করিয়া লইয়া গিয়াছে, ঐ সকল পশুগণের পুনরুদ্ধার করি, তাহার পর আমার সহিত বন্ধুত্ব স্থাপন পূর্ব্বক, এই প্রদেশে বাস করিবার প্রস্তাব করিলে ভাল হয়।”

 রিটিফ (Retief) ঐ প্রস্তাবে সম্মত হইয়া উইনবার্গে (Winberg) প্রত্যাগমন পূর্ব্বক, সিকনিলাকে (Sikonyela) ডাকাইয়া পাঠাইলেন। সিকনিলা এই অবস্থা জানিতে পারিয়া, বিনা রক্তপাতে তাঁহাকে পশু সকল প্রত্যর্পণ করিল।

 রিটিফ (Retief) এইরূপে প্রায় এক সহস্র পশু তাহার নিকট হইতে গ্রহণ পূর্বক, ৬৫ জন বুয়র ও প্রায় ৩০ জন হটেণ্টট্ ভৃত্য (দুষ্পাঠ্য) ডিন্গনের নিকট গিয়া উপস্থিত হইলেন। সেই সময় রিটিকের (Retief) কয়েকজন অনুচর ডিন্গনকে এতদূর বিশ্বাস করিতে নিষেধ করিয়াছিলেন। কিন্তু ডিন্গনের পূর্ণ ব্যবহারে তিনি এরূপ মুগ্ধ হইয়াছিলেন, তাঁহাদিগের কথায় তিনি কর্ণপাতও করিলেন না।

 ডিন্গনের নিকট উপস্থিত হইবামাত্র, তিনি পূর্ব্বের ন্যায় রিটিফকে (Retief) বিশিষ্টরূপ সম্মান সহকারে অভ্যর্থনা করিলেন; ও পাদরি ওয়েন সাহেবকে বলিয়া দিলেন, “অদ্য হইতে বসবাস করিবার নিমিত্ত নেটাল প্রদেশ বুয়রগণকে প্রদত্ত হইল। এইমর্ম্মে একখানি কাগজে লেখা পড়া করিয়া দাও।”

 পাদরী ওয়েন (Reverend Mr Owen) একজন ইংলণ্ড দেশীয় ধর্মপ্রচারক। ধর্ম্মপ্রচার উপলক্ষে তিনি সেইস্থানে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:০২টার সময়, ২৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

